
〈大减致之有曰從身上來也今壯年自懃數倍許勝劣及吾耳世中比例舉眼是汝足知此不復具言。吾在世雖乏德素要復推排人間數十許年〉

〈故是一舊物人或以比數汝等耳即化之後。若自無調度誰復知汝事者舍中亦有少負令譽弱冠越超清級者。于時王家門中。優者則龍鳳劣者〉

〈猶虎豹失䕃之後豈龍虎之議。况吾不能爲汝䕃。政應各自努力耳或有身經三公蔑爾無聞。布衣寒素。卿相屈體或父子貴賤殊兄弟聲名異何〉

〈也體盡讀數百卷書耳。吾今悔無所及。欲以前車誡爾後乘也汝年入立境方應從官兼有室累牽役情性何處復得下帷如王郎時邪爲可作世〉

〈中學。取過一生耳。試復三思。勿諱吾言猶捶撻志輩。冀脱萬一未死之間望有成就者。不知當有益否。各在爾身已切。豈復關吾邪鬼唯知愛深松〉

〈茂柏寧知子弟毁譽事。因汝有感。故略叙胷懷矣。史臣曰。王僧䖍有希聲之量。廉以藝業。戒盈守滿。發自容方。執諸公實。平世之良。相張緒。凝衿〉

〈素氣。自然標格。搢紳端委。朝宗民望。夫如緒之風流者。豈不謂之名臣。贊曰。簡穆長者。其義恢恢。聲律草隷。燮理三台。思曼廉靜。自絶風埃游心〉

〈爻繫。物允清才。唐孫元晏詩。位高名重不堪疑。邈讓儀同帝亦知。不學常流爭進取。却憂門有二台司。〉

王慈〈齊書。列傳。慈。字伯寳。琅邪臨沂人。司空僧虔子也。年八歲。外祖宋太宰江夏王義恭迎之内齋。施寳物恣聽所取。慈取素琴石〉

〈研。義恭善之。少與從弟儉共書學。除秘書郎太子舍人。安成王撫軍主簿轉記室遷秘書丞。司徒左西屬右。長史。試守新安太守黄門郎。太子中庶〉

〈子領射聲校尉安成王冠軍。豫章王司空長史。司徒左長史。兼侍中。出爲輔國將軍豫章内史。父憂去官。起爲建武將軍。吳郡太守。遷寧朔軍大司〉

〈馬長史。重除侍中領步兵校尉。慈以朝堂諱榜。非古舊制。上表曰。夫。帝后之德。綢繆天地。君人之亮。蟬聯日月。至於名族不著。昭自方篆。號謚聿宣〉

〈載伊篇籍。所以魏臣據中以建議。𣈆主依經以下詔。朝堂榜誌。諱字懸露。義非綿古。事殷中世。空失資敬之情。徒乖嚴配之道。若乃式功鼎臣。贊庸〉

〈元吏。或以勲崇。或由姓表。故孔悝見銘謂標叔舅子。孟應圖稱題霍氏。况以處一之重列。尊名以止仁。無二之貴夤冲文而止敬。昔東平即世。孝章〉

〈巡宫而灑泣新野云終。和熹見似而流涕。感循舊類尚或深心。矧觀徽跡能無惻隱。今扄禁嶔邃。動延車蓋若使鑾駕紆覧。四時臨閲。豈不重增聖〉


〈慮。用感宸衷。愚謂空彪簡第。無益於匪躬。直日朝堂。寧虧於夕惕。伏惟陛下保合萬國。齊聖羣生。當删前基之弊。軌啓皇齊之孝。則詔付外詳議慱〉

